ԱՄՓՈՓԱԹԵՐԹ
Հայաստանի Հանրապետության և Վերականգնման վարկերի բանկի միջև 2020 թվականի հուլիսի 15-ին ստորագրված «Կովկասյան էլեկտրահաղորդման ցանց» ծրագրի շրջանակներում փորձագիտական ծառայություններ մատուցելու համար ֆինանսավորման համաձայնագրի վերաբերյալ ներկայացված եզրակացությունների

	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	Ֆինանսավորման համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Ֆինանսավորման համաձայնագրում վավերացման ենթակա դարձնող հիմքեր առկա չեն: 
 
	Ընդունվել է ի գիտություն:

	ՀՀ ֆինանսների նախարարություն
	Հայաստանի Հանրապետության և Վերականգնման վարկերի բանկի միջև 2020 թվականի հուլիսի 15-ին ստորագրվել է «Կովկասյան էլէկտրահաղորդման ցանց» ծրագրի շրջանակներում փորձագիտական ծառայություններ մատուցելու համար» ֆինանսավորման համաձայնագիրը։ 
Համաձայնագրի 1.1 հոդվածի համաձայն՝ Վերականգնման վարկերի բանկը Հայաստանի Հանրապետությանը տրամադրում է 550,000.00 եվրոն չգերազանցող ֆինանսական օժանդակություն, որը ենթակա չէ վերադարձման։
Դրամաշնորհն ամբողջությամբ օգտագործվելու է ֆինանսավորման համաձայնագրով սահմանված փորձագիտական ծառայությունների ֆինանսավորման նպատակով։
Հաշվի առնելով վերոգրյալը՝ «Հայաստանի Հանրապետության և Վերականգնման վարկերի բանկի միջև 2020 թվականի հուլիսի 15-ին ստորագրված «Կովկասյան էլէկտրահաղորդման ցանց» ծրագրի շրջանակներում փորձագիտական ծառայություններ մատուցելու համար» ֆինանսավորման համաձայնագիրը Հայաստանի Հանրապետության համար չի առաջացնի ֆինանսական պարտավորություններ: 

	Ընդունվել է ի գիտություն

	ՀՀ արտաքին գործերի նախարարություն
	Հայաստանի Հանրապետության և Վերականգնման վարկերի բանկի միջև «Կովկասյան էլեկտրահաղորդման ցանց» ծրագրի շրջանակներում փորձագիտական ծառայություններ մատուցելու համար» ֆինանսավորման համաձայնագրի շրջանակներում Գերմանիայի Դաշնային Հանրապետության կառավարության կողմից փորձագիտական ծառայություններ մատուցելու համար Հայաստանի Հանրապետությանը տրամադրվում է 550,000 եվրո։
Ֆինանսավորման նպատակն է՝ «Կովկասյան էլեկտրահաղորդման ցանց» (ԿԷՑ) ծրագրի շրջանակներում իրականացնել կենսաբազմազանության գործողությունների պլանի մշակում և մշտադիտարկում, շահագրգիռ կողմերի ներգրավվածության պլանի մշակում և մշտադիտարկում, տեխնիկատնտեսական հիմնավորման թարմացում և ընդլայնում, ինչպես նաև բնապահպանական և շրջակա միջավայրի սոցիալական ազդեցության վերլուծության և մշտադիտարկաման այլ թարմացումներ և ընդլայնումներ։
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ «Հայաստանի Հանրապետության և Վերականգնման վարկերի բանկի միջև «Կովկասյան էլեկտրահաղորդման ցանց» ծրագրի շրջանակներում փորձագիտական ծառայություններ մատուցելու համար» ֆինանսավորման համաձայնագրի վավերացումը կամ հաստատումը նպատակահարմար է։
«Հայաստանի Հանրապետության և Վերականգնման վարկերի բանկի միջև «Կովկասյան էլեկտրահաղորդման ցանց» ծրագրի շրջանակներում փորձագիտական ծառայություններ մատուցելու համար» ֆինանսավորման համաձայնագիրն ուժի մեջ կմտնի այն օրը, երբ ՎՎԲ-ը հայկական կողմից կստանա գրավող ծանուցում առ այն, որ համաձայնագրի ուժի մեջ մտնելու համար Հայաստանի Հանրապետության օրենսդրությամբ սահմանված ներպետական ընթացակարգերն ավարտված են։

	Ընդունվել է ի գիտություն:

	ՀՀ պետական գույքի կառավարման կոմիտե
	«Հայաստանի Հանրապետության և Վերականգնման վարկերի բանկի միջև «Կովկասյան էլեկտրահաղորդման ցանց» ծրագրի շրջանակներում փորձագիտական ծառայություններ մատուցելու համար» ֆինանսավորման համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 

	Ընդունվել է ի գիտություն:



